
দুই শিষ্য।
২৩




 বলদেব কিছুক্ষণ চিন্তা করিয়া উত্তর করিলেন, “আজ্ঞে না। তবে তিনি বেহারীর সহিত কিছুদিন বাক্যালাপ করেন নাই।”

 আ। কতদিন?

 ব। প্রায় এক বৎসর।

 আ। তাহার পর?

 ব। আবার উভয়ের সদ্ভাব হইয়াছিল।

 আ। কোন্ সুত্রে?

 ব। সে কথা বলিতে পারিলাম না। তবে বেহারী যেরূপ সরল প্রকৃতির লোক, তাহাতে হয়ত কেদারনাথের মিষ্ট কথায় ভুলিয়া গিয়া পুনরায় তাঁহার সহিত বাক্যালাপ করিয়াছিলেন।

 আ। এ সকল কথা কি আপনাদের গুরুদেব জানেন?

 বলদেব ঈষৎ হাসিয়া বলিলেন, “আজ্ঞে না। বিশেষ অবশ্যকীয় কথা না হইলে আমরা তাঁহাকে অপর কোন বিষয় অবগত করি না।”

 আ। কেদারনাথের সহিত আপনাদের সদ্ভাব আছে?

 ব। আজ্ঞে সদ্ভাব নাই—আলাপ পরিচয় আছে মাত্র। তিনি কোন কথা জিজ্ঞাসা না করিলে আমরা উপযাচক হইয়া কোন কথা বলি না।

 আ। আপনাদের সহিত কি তাঁহার প্রায়ই দেখা হয়?

 ব। মধ্যে মধ্যে—মাসে অন্তত একবার।

 আ। কিরূপে সাক্ষাৎ হয়? তিনি কি আপনাদের মন্দিরে আইসেন?

 ব। আজ্ঞে না—সে কথা ত পূর্ব্বেই বলিয়াছি। দেখা করিবার ইচ্ছা হইলে তিনি মন্দিরের নিকট অপেক্ষা করেন।

		 এই পাতা শেষ সম্পাদিত হয়েছে ১০:৩৫টার সময়, ২৯ ডিসেম্বর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

